
Хүн амьдралынхаа ⅓-ийг ажлын байран дээр  
өнгөрөөдөг ба энэ үедээ бусадтай идэвхтэй харилцаж, 
хөгжиж, эрчимтэй бүтээж байдаг. Гэтэл ажлын 
байрандаа сэтгэл ханамжгүй, түгшүүртэй, эсвэл 
ажлаас халширсан шинжтэй байх нь байгууллагыг 
бүтээмжийн алдагдалд оруулах гол хүчин зүйлсийн 
нэг болдог. Энэ утгаараа байгууллагын зүгээс 
ажилтнуудаа дэмжих, тэдэнд сэтгэлийн хувьд 
аюулгүй, тайван ажиллах орчныг бүрдүүлэх, цаашлаад 
ажил, амьдралаас шалтгаалсан стресс, халшрал, 
гутрал зэргээс сэргийлэх, даван туулахад нь туслах 
боломжуудыг бүрдүүлж өгөх зайлшгүй шаардлага 
үүссэн гэж хэлж болно. Ялангуяа сүүлийн жилүүдэд 
дэлхий нийтээр түгшүүр, гутрал зэрэг сэтгэл зүйн 
эрүүл мэндийн асуудлууд газар авах болсон бөгөөд 
үүнд анхаарал хандуулах нь нэг талаас хувь хүний үүрэг 
ч гэлээ нөгөө талаас ажил олгогч байгууллагуудын 
анхаарах ёстой асуудал мөн. Тэр дундаа сэтгэл зүйн 
хувьд өндөр ачаалалтай ажилладаг, олон цагаар 
эсвэл ээлжээр ажилладаг, хүнд нөхцөлд ажилладаг 
гээд стресс өндөртэй ажлын байруудад илүү их 
хамааралтай юм. Үр дүн нь зөвхөн ажлын бүтээмж 
төдийгөөр хэмжигдэх бус цаашлаад нийгмийн сэтгэл 
зүйд эерэг нөлөө үзүүлэх боломжтой билээ. 

ТАНИЛЦУУЛГА 

СУДАЛГААНЫ ҮНДЭСЛЭЛ

Ажилтны сэтгэл зүйн сайн сайхан байдал нь: 

Ажилтан өөртөө 
хэр сэтгэл 

ханамжтай, эерэг 
мэдрэмжтэй 

байна вэ

Ажилтан ажиллах 
орчин болон 

өөрийн хийж буй 
ажилдаа хэр сэтгэл 
ханамжтай, эерэг 

мэдрэмжтэй байна вэ

Ажилтны ерөнхий 
сэтгэл зүйн эрүүл 

мэнд хэр сайн 
байна вэ? зэргээр 

хэмжигддэг.

Эрүүл Мэндийн Сургуулийн Эрүүл мэнд, 
хөдөлмөр, хүрээлэн буй орчны төвийн 
судлаачид нийт 300 гаруй компанийн 17,000 
ажилчдыг хамруулсан ажил, үйлдвэрлэлийн 
ослын тохиолдолд дүн шинжилгээ хийж 
үзэхэд эрэгтэйчүүд эмэгтэйчүүдээс илүү 
ажлын байрны осол, гэмтэлд өртөх магадлал 
өндөр байдаг бөгөөд үүний шалтгаан нь 
ажлын байрны архаг стресстэй холбоотой 
гэж тайлбарлажээ (O' Keefe, 2023). 

Манай улсын хувьд сүүлийн жилүүдэд 
ажиллах хүчний хомсдол нийгэм эдийн 
засгийн тулгамдсан асуудал болоод 
байгаа билээ. Үүний нэг шалтгаан нь албан 
байгууллагууд ажилтныхаа сайн сайхан 
байдалд хангалттай хэмжээнд анхаарахгүй 
байгаатай холбоотой гэж зарим судлаачид 
үзсэн байна. М.Мөнхцэцэг нарын 2023 онд 
хийсэн судалгаагаар ажлын ачаалал нэмэгдэх 
тусам түгшүүр, стрессийн түвшин нэмэгдэж 
байна гэжээ (Мөнхцэцэг, 2023). Өөрөөр 
хэлбэл монгол байгууллагуудын хувьд ажлын 
зохисгүй хуваарилалт, төлөвлөлт зэрэг нь 
сэтгэл зүйн сайн сайхан байдлыг бууруулж 
байна гэж үзэж болохоор байна. Үүн дээр 
нэмэгдээд Б.Анхилуун нарын 2022 онд хийсэн 
судалгаагаар 215 ажилтны стресс үүсэхэд 
хамгийн их нөлөөлөгч хүчин зүйлсээр хамт 
олны харилцаа, цалин, ажлын ачаалал, 
удирдлагын харилцаа зэргийг нэрлэсэн байна 
(Анхилуун, 2022). 

Эдгээр болон бусад судалгаанууд мөн 
практик нөхцөл байдал нь манай улсад ажил 
хөдөлмөр эрхлэхтэй холбоотой сэтгэл зүйн 
асуудлууд нэмэгдсээр байгааг харуулсаар 
байна. Түүнчлэн дээр дурдсан судалгаанууд 
нь цөөн тооны түүвэр дээр хийгдсэн эрдмийн 
зэрэг горилсон ажлууд бөгөөд бизнесийн 
удирдлагын салбарт түшиглэсэн тул монгол 
ажилтны сэтгэл зүйн сайн сайхан байдлыг 
өргөн цар хүрээнд, сэтгэл судлал, сэтгэл 
зүйн эрүүл мэнд талаас нэгтгэн дүгнэсэн 
судалгааны ажлууд, үүнд тулгуурласан 
зөвлөмж мэдээлэл дутагдалтай байгаа билээ. 
Энэ төрлийн судалгааг олон нийтийн хүртээл 
болгосноор байгууллагын удирдлага, хүний 
нөөцийн мэргэжилтнүүд ажилтнуудынхаа 
сэтгэл зүйн эрүүл мэндэд оновчтойгоор 
анхаарал хандуулахад хувь нэмэр оруулах 
боломжтой гэж үзэж байна.

СУДАЛГААНЫ ЗОРИЛГО

СУДАЛГААНЫ АРГА ЗҮЙ БА ТҮҮВРИЙН МЭДЭЭЛЭЛ

Энэхүү судалгаа нь монгол ажилтнуудын сэтгэл зүйн эрүүл мэндийн өнөөгийн нөхцөл 
байдлыг тодорхойлон олон нийтэд танилцуулах зорилготой билээ. Хувь хүнд болон 
байгууллагад  аль алинд хохирол авчрах ажлын байран дахь сэтгэл зүйн асуудлуудыг 
ил тод болгосноор манай улсын хөгжил, эдийн засгийн гол тулгуур болсон аж ахуй 
нэгж, байгууллагуудын удирдлага, хүний нөөцийн мэргэжилтнүүд үйл ажиллагаандаа 
сэтгэл зүйн эрүүл мэндийг хамгаалах арга хэмжээ авах, стандартыг нэвтрүүлэхийн ач 
холбогдлыг онцлохыг зорилоо. 

Түүнчлэн ажилтны сэтгэл зүйн эрүүл мэндэд тулгарч болзошгүй асуудлуудыг 
энэхүү судалгаанаас олж харснаар цаашид байгууллагад тулгарах аливаа эрсдэлүүдээс 
урьдчилан сэргийлэхэд хувь нэмэр болно гэж үзэж байна.

Бид энэхүү судалгаагаар ажилтны сэтгэл зүйн сайн сайхан байдлыг тоон судалгааны 
аргад тулгуурлан “Ажлын байрны сэтгэл зүйн эрүүл мэнд” болон “Хувь хүний ерөнхий 
сэтгэл зүйн эрүүл мэнд” хэмээн ангилан судлав. Хүчин зүйлсийн талаарх дэлгэрэнгүйг 
доорх хүснэгтээс харна уу.

Хүснэгт 1. Хамруулан судалсан хүчин зүйлс

Ажлын байрны сэтгэл зүйн эрүүл мэнд

Ажлаас халшрах хам шинж 
Ажлын байрны стресс
Ажлын байран дахь сэтгэл зүйн аюулгүй 
байдал

Хувь хүний ерөнхий сэтгэл зүйн эрүүл мэнд
Сэтгэл гутрал
Сэтгэл түгшүүр

ЗАРИМ НЭР ТОМЬЁОНЫ ТАЙЛБАР:

Ажлын байрны стресс - Ажилтай холбоотой нөхцөл байдал, үүрэг хариуцлага, эсвэл 
орчин нөхцөлөөс үүдэн хүн оюун санаа, бие махбод, эсвэл сэтгэл хөдлөлийн 
хувьд дарамт, хэтийдсэн ачаалал мэдрэх, үүнээс үүдэн бие физиологид 
стрессийн хариу урвал илрэхийг хэлнэ. Энэ нь богино хугацаанд хор 
хохиролгүйгээр илэрч болох ч удаан хугацаанд үргэлжилбэл хүний нийт эрүүл 
мэнд, ажлын бүтээмж, хувийн амьдралд таагүй нөлөө үзүүлэх хандлагатай 
(APA, 2020).

Ажлаас халшрах хам шинж - Олон улсын өвчний ангилалд (ICD-11) үүнийг ажлын 
байрны архаг стрессийг зохицуулж чадаагүйгээс үүсэх хам шинж хэмээн 
тодорхойлдог. Өөрөөр хэлбэл, урт хугацааны туршид үргэлжилсэн ажлын 
стрессийг тухай бүрд зохицуулж, шийдвэрлээгүйгээс үүдсэн биеийн, 
сэтгэл хөдлөлийн, оюун санааны их ядаргаа гэж ойлгож болно. Энгийнээр 
тайлбарлавал ажлынхаа талаар бодоход л “уйлмаар мэдрэмж” төрөх, ажилдаа 
явна гэхээр “орноосоо ч босч чадахгүй байх” зэргээр ажилтнууд дүрсэлдэг.

Ажлын байран дахь сэтгэл зүйн аюулгүй байдал – Ажлын байран дахь сэтгэл 
зүйн аюулгүй байдал гэдэг нь ажилтны сэтгэл зүйн эрүүл мэндэд гэмтэл 
учрахаас урьдчилан сэргийлэхэд идэвхтэй анхаарч ажиллахыг хэлэх ба 

Дээрх эрсдэлт хүчин зүйлсийг 
удирдлагын зүгээс сэргийлэх, 
зохицуулах боломжтой юм. 
Жишээлбэл, хамгийн хүчтэй илэрсэн 
асуудал буюу үүрэг хариуцлагадаа 
тохироогүй сул эрх мэдэл нь 
ажилтнуудыг стрессдэхэд хүргэж 
байгааг шийдэхийн тулд ажилтнуудад 
тодорхой хэмжээнд асуудлыг өөрийн 
мэдлийн түвшинд шийдвэрлэх эрх 
мэдлийг олгож болно. Өөрөөр хэлбэл 
энэхүү үр дүн нь манай улсын хувьд 
ажил үүргийн шийдвэр гаргалт нь 
удирдлагаас хэт хамааралтай бөгөөд 
энэ нь ажилтнуудад тийм ч таатай 
мэдрэмж өгөх бус эсрэгээрээ ажлын 
стресст өртөх шалтгаан болдгийг 
харуулж байна. Түүнчлэн удирдах 
түвшний ажилтнууд өөрийн удирдлага 
доорх ажилтнуудаас шийдвэр 
гаргалтын өмнө саналыг нь сонсдог 
мөн гүйцэтгэсэн ажлыг нь магтаж 
сайшаадаг байх нь ажлын стрессийг 
бууруулах цаашлаад урьдчилан 
сэргийлэх нэгэн боломж юм.

0 10 20 30 40 50 60

Ажлын байрны 
стресс бага 35%

56%

9%

Ажлын байрны 
стресс дундаж

Ажлын байрны 
стресс өндөр

График 5. Ажлын стрессийн үр дүн

Энэ нь ажлын байрны стрессийн тархалт 
харьцангуй өндөр байгааг харуулж буй тул юунаас 
шалтгаалж уг асуудал үүсч байгааг илрүүлэх 
зэргээр үүнд анхаарал хандуулах шаардлагатайг 
харуулж байна. 

Ажлын байрны стресс үүсэхэд нөлөөлж буй 
хүчин зүйлс

Ажилтнууд ажлын байран дээр стрессдэхэд 
тэдний ажил маш хариуцлагатай ч эрх мэдэлгүй 
байдал болон гүйцэтгэл сайн байсан ч хүлээн 
зөвшөөрөгдөн, талархал хүртэх байдал бага зэрэг 
нь хамгийн ихээр нөлөөлдөг байна. 

График 6. Ажлын стресс үүсгэгч хүчин зүйлс

Шинж тэмдэг дундаж 0.0

Ажил маш хариуцлагатай боловч тийм ч их эрх 
мэдэл байдаггүй 

5.0

2.9

2.8

2.6

2.6

2.3

2.3

2.2

2.0

1.8

1.8

Ажлын гүйцэтгэл үнэхээр сайн байсан ч ховорхон хүлээн 
зөвшөөрөгдөж, талархал хүртдэг

Ажил дээрээ юу бодож байгаагаа чин 
сэтгэлээсээ хэлж чаддаггүй

Ихэнх үед ажил дээрээ байхад амьдралаа хянаж, зохицуулж 
чадахгүй байгаа мэт санагддаг

Ажил нь гэр бүл, нийгмийн хариуцлага, хувийн амьдралд 
хааяа саад болдог

Хэрэв илүү их хугацаа байсан бол ажлаа илүү 
сайн хийх байсан

Удирдлага, хамтран ажиллагсад эсвэл харилцагч нартай 
хааяа зөрчилдөх хандлагатай байдаг

Ерөнхийдөө ажлаараа бахархаад байдаггүй 
мөн сэтгэл хангалуун бус байдаг

Ажил дээр олон удаа ялгаварлан гадуурхагдсан 
мэдрэмж авч байсан

Ажлын байрны орчин тийм ч таатай 
эсвэл аюулгүй биш

Наснаас хамааран ажлын байрны 
стресс яаж илэрч байна вэ?

Монгол улсын ажиллах хүчний 
46%-ийг бүрдүүлж буй Millennial 
үеийн ажилтнуудын ажлын байрны 
стрессийн дундаж болон түүнээс 
дээш түвшин нь бусдаасаа илүү өндөр 
байна. Ажлын байрны стрессийн 
тархалт ерөнхийдөө өндөр байгаа 
ба үүн дотроо нас залуужих тусам 
нэмэгдэх хандлагатай байна. 

График 7. Ажлын стрессэд насны үе нөлөөлөх байдал

Олон жил ажиллаж байгаа 
ажилтнуудын хувьд ажлын байрны 
стресс бага байхад үнэлгээний 
системийн байдал, санал санаачилгыг 
нь хүлээж авдаг эсэх, байгууллагын 
зүгээс ажилтнуудаа халамжилдаг 
эсэх байдал ихээхэн нөлөөтэй байх 
магадлалтай юм.

Мөн олон улсын болон дотоодын 
олон судалгаагаар Gen Z болон 
Millennial үеийнхэн өмнөх үеийнхтэй 
харьцуулахад сэтгэл зүйн эрүүл 
мэндийн төрөл бүрийн асуудлуудад 
өртдөг болох нь батлагдсан байгаа 
нь байгууллагууд үүнд анхаарлаа 
хандуулах хэрэгцээ байгааг харуулж 
байна.

График 8.  Ажлын байрны стрессэд 
байршил нөлөөлөх байдал 

Амьдарч буй байршлаас хамааран 
ажлын байрны стресс ялгаатай 
байна уу?

61%

Хөдөө, орон нутаг

67%

Улаанбаатар

Ажлын байрны стресс дундаж болон 
түүнээс дээш

63% 68% 54% 50%

Gen Z Millennial Gen X Baby boomer

Ажлын байрны стресс дундаж болон түүнээс дээш

67%

Хүнс, худалдаа, 
үйлчилгээ

38%

Технологийн  
салбар

65%

Уул  
уурхайн салбар

65%

Санхүүгийн  
салбар

Ажлын байрны стресс дундаж болон түүнээс дээш

График 10.  Ажлын стрессэд ажилладаг салбар нөлөөлөх байдал 

Технологийн салбарын ажилтнуудын 
ажлын байран дахь стресс бага байдаг 
нь алсын зайнаас ажиллах боломж, уян 
хатан цагийн хуваарь, үйлчлүүлэгч болон 
хамтран ажиллагсадтай харилцах шаардлага  
харьцангуй бага байдал болон мэргэжлийн 
ур чадварын хөгжлийн боломж зэрэг давуу 
талууд нь ажил амьдралын тэнцвэрийг 
хадгалахад тусалдаг байж болно. Мөн 
өрсөлдөхүйц цалин хөлс, шинэлэг санаачилга 
гаргах боломж нь ажлыг сонирхолтой мөн 
санхүүгийн хувьд ашигтай болгож, ажлын 
байрны түгшүүрийг багасгах боломжтой. 
Гэсэн хэдий ч, өндөр хүлээлт, технологийн 
ажлын шинж чанар зарим хүмүүст стресстэй 
нөхцөл үүсгэж болзошгүй юм.

Хүнс, худалдаа үйлчилгээ, санхүү болон 
уул уурхайн салбарын ажлын байрны стресс 
өндөр байдаг нь ажлын өндөр ачаалал, үүрэг 
хариуцлага, хугацааны хатуу шаардлага, 
хүнд орчин, санхүүгийн дарамт зэрэг хүчин 
зүйлсээс шалтгаалдаг байх магадлалтай.

Технологийн салбарын ажилтнуудын ажлын байрны стресс 
бусад салбарын ажилтнуудаас бага байна. 

Хүнс, худалдаа, үйлчилгээний салбарын 67%, Санхүүгийн 
салбарын 65%, Уул уурхайн салбарын 65% нь ажлын байрны 
стресс дундаж болон түүнээс дээш байна.

АЖЛЫН СТРЕСС 
БА АЖИЛЛАЖ БУЙ 

САЛБАР

“Ажил хийнэ гэж бодохоор л дургүй 
хүрээд байдаг”.

Зарим оролцогчдын сэтгэгдлээс

АЖЛААС ХАЛШРАХ 
ХАМ ШИНЖ

Олон улсын өвчний ангилалд ажлын 
байрны архаг стрессийг зохицуулж 
чадаагүйгээс үүсэх хам шинж хэмээн 
тодорхойлдог. Өөрөөр хэлбэл, урт хугацааны 
туршид үргэлжилсэн ажлын стрессийг тухай 
бүрд зохицуулж, шийдвэрлээгүйгээс үүдсэн 
биеийн, сэтгэл хөдлөлийн, оюун санааны их 
ядаргаа юм.

“Ажил дээрээ ирэхээр ажлаа хиймээргүй 
санагдаад байдаг, гэхдээ гэртээ очихоор зүв 
зүгээр”;

“Ажлын цаг ямар удаан явдаг юм бэ хурдан 
дуусаасай гэж боддог”;

Тодорхойлолт:

Ажлаас халшрах хам шинж нь эрч 
хүч сулрах, чадал барагдах, ажилдаа дур 
сонирхолгүй болох, ажилтай холбоотой 
сөрөг мэдрэмж төрөх, ур чадвар эсвэл 
бүтээмж буурах зэрэг шинжээр илэрдэг.

“Ажлаас халшрах хам шинжээс 
шалтгаалан ажлаас гарах, хөдөлмөрийн 
бүтээмж буурахтай холбоотой дэлхийд жил 
бүр 322 тэрбум долларын алдагдал үүсдэг.”

3.2

3.3

2.9

2.9 2.7

3.8

3.1

4.3 3.4

3.1

Ядарсан

Сэтгэлээр 
гутарсан 

Нойргүйдсэн

Ажлаасаа гарлаа гэж 
өөртөө хэлдэг

Бусдад урам 
хугарсан

Хавчигдсан, 
баригдсан

Итгэл 
найдваргүй

Биед зовуурьтай, 
өвдөлттэй

Үнэ цэнгүй, бүтэлгүй Чадваргүй, сул 
дорой

Тэд юу мэдэрч байна вэ? 
*Шинж тэмдэг тус бүрийн илрэлийг 1/огт илрээлгүй/ – 7/маш ихээр илэрсэн/ онооны 
хооронд үнэлсэн болно.
Ажлаас халшралын шинж тэмдгүүдээс ажилтнуудын дунд ядарсан болон бусдад урам 
хугарсан байдал өндөр байгаа бол удаах байранд нойргүйдэл илэрсэн байна.

Дээрх үр дүнгээс харвал ажлаас халшрах хам шинж нь ядралт, нойргүйдэл гэх мэт 
бие махбодын шинж тэмдгүүдээр илүү давамгай илэрч байна. Үүний дараагаар 
харилцааны асуудлуудын шинж тэмдгүүд илрэх хандлагатай байна. Тиймээс 
байгууллагууд ядралтын эсрэг ер нь ямар арга хэмжээ авдаг болон авч болох 
талаар эргэцүүлэх шаардлагатай нь харагдаж байна.

График 13. Ажлаас халшралын шинж тэмдгийн илрэл

График 14. Ажлаас халшрах хам 
шинжид хүйс нөлөөлөх байдал

График 15. Ажлаас халшрах хам шинжид насны 
бүлэг нөлөөлөх байдал

Хүйсээс хамааран ажлаас халшрах хам шинж 
ялгаатай илэрч байна уу?

Эмэгтэй ажилтнуудын 47% нь ажлаас халшрах 
шинж тэмдэгтэй болон түүнээс дээш түвшинд байгаа 
бол эрэгтэй ажилтнуудын 34% -д уг шинжүүд илэрсэн 
байна. Өөрөөр хэлбэл эмэгтэй ажилтнуудын ажлаас 
халшрах шинж эрэгтэйчүүдээс 13%-иар өндөр байна.

Эмэгтэй хүмүүс нь нийгэм, зохион байгуулалт, 
хувийн хүчин зүйлсээс шалтгаалж, эрэгтэй 
хүмүүстэй харьцуулахад ажлаас халшрах 
хандлага өндөр байдаг. Жишээлбэл эмэгтэй 
хүмүүс илүү гэр бүлийн хүрээнд хүлээх үүрэг ихтэй, 
жендерийн ялгаварлан гадуурхалт болон ажлын 
байрны бэлгийн болон бэлгийн бус дарамтад 
ихээр өртдөг нь ажлаас халшрахад илүү нөлөөлж 
байж болох юм.

Наснаас хамааран ажлаас халшрах 
хам шинж яаж илэрч байна вэ?

Gen Z ажилтнуудын 48.5% нь дор 
хаяж ажлаас халширсан шинж тэмдэгтэй 
болсон байна. Үүний дараагаар Millennial 
үеийн ажилтнуудын ажлаас халшрал 
42.9%-тай өндөр байна.

эрэгтэй

34%

эмэгтэй

47%

Ажлаас халшрах шинж 
тэмдэгтэй болон түүнээс дээш

Ажлаас халшрах хам шинж тэмдэгтэй болон 
түүнээс дээш

Gen Z Millennials Gen X Baby boomer

48% 43% 29% 10%

Өмнөх бүлгүүдэд дурдсанчлан 2024 
оны байдлаар Монголын хөдөлмөрийн 
зах зээлийн 2/3-г Gen Z болон Millennial 
үеийнхэн эзэлж байгаа ба тэдний 
ажлаас халшрал нь өмнөх үеүдээсээ 
илүү өндөр байгаа нь нийгмийн 
асуудлууд, эдийн засгийн тогтворгүй 
байдал, дижитал хөгжил, ажлын байрны 
өвөрмөц хүчин зүйлс, ажил амьдралын 
тэнцвэргүй байдал, COVID-19 цар 
тахлын урт хугацааны нөлөөлөл зэргээс 
шалтгаалж байх хандлагатай (Deloitte, 
2024). Ямартай ч ирээдүйн ажиллах 
хүчийг голчлон бүрдүүлэх энэхүү шинэ 
үеийн ажилтнуудад анхаарал хандуулах, 
тэдэнд таатай, ээлтэй ажлын байрны 
орчин, нөхцөлийг бүрдүүлэх шаардлага 
үүсээд байгаа нь эндээс харагдаж буй 
юм.



28

EMPLOYEE PSYCHOLOGICAL WELL-BEING IN MONGOLIA

АЖЛААС ХАЛШРАХ 
ХАМ ШИНЖИД 

АЖИЛЛАСАН ЖИЛ 
НӨЛӨӨЛӨХ БАЙДАЛ

Тухайн байгууллагадаа 1-3 жил ажиллаж байгаа ажилтнуудын 
ажлаас халшрал нь хамгийн өндөр үнэлгээтэй байгаа бөгөөд ажилд 
орсон эхний нэг жилдээ ажилтнуудын ажлаас халшрал хамгийн 
бага байж байгаад дараагийн 1-2 жилийн дотор эрс өсдөг хандлага 
ажиглагдаж байна. 

Ажлаас халшрах хам шинжийн шинж тэмдэгтэй болон түүнээс дээш

33%

50%

46% 47%

40%

1 
хү

рт
эл

 ж
ил

1-
3 

ж
ил

4-
6 

ж
ил

7-
9 

ж
ил

10
-с

 д
ээ

ш
 ж

ил

График 16. Ажлаас халшрах хам шинжид ажилласан жил нөлөөлөх байдал

Тиймээс байгууллагууд аливаа ажлын байран дээр ажилтныг сургаж 
хөгжүүлсэн ч тухайн ажилтан ажлаа сурсан ч ажлын байрандаа дасан зохицолгүй 
удалгүй ажлаас гарч дахин шинэ ажилтан сургах байдал дахин дахин давтагдан 
эргэлдэх магадлал өндөртэй байна. 

АЖЛААС ХАЛШРАХ 
ХАМ ШИНЖИД 

АЖИЛЛАДАГ САЛБАР 
НӨЛӨӨЛӨХ БАЙДАЛ

Ажлын ачаалал, салбарын онцлог хүчин зүйлсийн улмаас 
санхүүгийн салбарын ажилтнуудын дунд ажлаас халшрах хам шинж 
харьцангуй өндөр байх магадлалтай байна. Оройн цагаар болон 
амралтын өдрүүдээр үргэлжилдэг урт ажлын цаг нь амрах эсвэл 
хувийн амьдралдаа цаг гаргах боломжгүй болгодог бол ажлын байрны 
өндөр эрсдэлтэй шинж чанар, дарамт нь байнгын стрессийг бий 
болгодог. Салбар дундын өрсөлдөөнт соёл нь бусдаас илүү амжилт 
хүсэл эрмэлзлийг бий болгодог бөгөөд энэ нь мөн стресс хямралыг 
нэмж байдаг. Нэмж дурдахад, урьдчилан таамаглах боломжгүй 
ажлын ачаалал, хатуу протокол, үйлчлүүлэгчийн шаардлага зэрэг нь 
ажилтнуудын бие даах байдлыг хаадаг байдаг.

СЭТГЭЛ ЗҮЙН МЕДИА ЗӨВЛӨМЖ БИЧЛЭГИЙН НӨЛӨӨ

Бид сэтгэл зүйн үйлчилгээг олон хүнд нэгэн зэрэг хүргэхийн тулд ажилтнуудын 
дотоод сүлжээнд сэтгэл зүйн тодорхой сэдвийн зөвлөмж бичлэгүүдийг тараасан ба 
дараах үр нөлөөтэй байлаа.

АЖЛЫН БАЙРНЫ СТРЕССИЙН ОНОО

Бичлэг үзээгүй

43.4 37.6

Бичлэг үзсэн

СЭТГЭЛ ТҮГШҮҮРИЙН ОНОО

Бичлэг үзээгүйБичлэг үзээгүй

13.4
13.4

11.4
10.2

Бичлэг үзсэнБичлэг үзсэн

АХХШ ДУНДАЖ ОНОО

СЭТГЭЛ ГУТРАЛЫН ОНОО

График 26. Сэтгэл зүйн сургалтын өмнөх болон дараах үзүүлэлтүүд

Бичлэг үзээгүй Бичлэг үзсэн

3.23.5

